
زۆر جار تێكەڵكردنی كچان و كوڕان لە قۆناغە جیاوازەكانی خوێندن بووەتە سەرباسی باسان و تەنانەت ڕای دژبەر و بۆچوونی جیاوازی 
لەســــەر بووە، بزاڤە كۆمەیەتییەكان و فەتوا ئایینییەكانیش كاریگەری خۆیان داناوەو لــــە كەلتوور و نەریتی كومەڵگەدا كاردانەوەی 
ھەبــــووە، بەم ژمارەیەك لە شــــارەزایان بە پێویســــتی دەزانن وانەی تایبەت بەكچان لەپرۆســــەی خوێندنــــدا دابنرێت، بۆ ئەوەی بە 

تایبەتمەندییەكانی خۆیان شارەزا بن و بە شێوەیەكی زانستی مامەڵەی لەگەڵ بكەن،

خوێندنی وانەی تایبەت بەكچان
لە قوتابخانەكان بە پێویست دەزاندرێ

دەكرێ كچ و كوڕ لەسەر مێزی شەترەنج كێبڕكێ بكەن، بەم لە 
یاریگەی تۆپی پێ توانای جەستەییان جیاوازە

نیما حســــــامی قوتابی زانكۆی پزیشكی لە وتی ئۆكرانیا، ھێما 
بۆ ئەوە دەكات كە پێكھاتەی جەستەیی ڕەگەزی نێر و مێ جیاوازە 
و ھەركام تایبەتمەندی خۆیان ھەیەو پێویستە قۆناغبەندی و پۆلین 
بكرێ، تەنانەت بەپێی كەلتوور و نەریتی كۆمەڵگەش دەگۆڕدرێ، 
بەم پێویســــــتە بە شێوەیەكی زانســــــتی و زۆر وردبینانە و بەپلانی 
ئەكادیمیانــــــە ئــــــەو كارە بكرێ». نموونەی ئــــــەوەش دەھێنێتەوە كە 
 Biology و   Sexology و   Pathology ڕووی  «لــــــە 
و Physiology و...ھتــــــد كچ و كــــــوڕ جیاوازییان ھەیە، وەك 
نموونــــــە پیاو ناتوانێت دایك بێــــــت، ئافرەتیش توانای بە باوك بوونی 
نییە، لەو بوارەدا ھەركامیــــــان تایبەتمەندی خۆیان ھەیەو دەبێت لە 
بناغەی راھێنانیانەوە ئــــــەو تایبەتمەندییانە لەبەرچاو بگیردرێ». 
نموونەیەكی دیكەش دەھێنێتەوەو دەڵێت «با گریمانەی ئەوە دابنێین 
كە لــــــە قوتابخانەیەك بۆ بەڕێوەبردنی وتێك، كچانی ســــــەركردە، 
یان ئافرەتی دەوڵەتــــــدار Women governance پەروەردە 
دەكرێــــــن، ئەو كچانە ببن بە ســــــەرۆكی وتیش نابێت ئەوەیان لەبیر 
بچێت كە تووشــــــی زاوزێ دەبن و دەبێــــــت بۆ دایكایەتی ئەزموونی 
تەواویان ھەبێت، بۆیە تا پێش تەمەنی یاســــــایی، كچان ئاســــــاییە 
بــــــە تایبەتمەندییەكانــــــی خۆیانــــــەوە لە ژینگەیەكی تەندروســــــتی 
زانســــــتیدا بخوێنن، بێئەوەی لەڕەگەزەكەی تــــــر جیابكرێنەوە، واتە 
ھەر لە قۆناغەكانی ژێر تەمەنی یاســــــایی پڕۆژەی یەكتر ناســــــین 
و ڕاگۆڕینەوەی بەردەوامیان ھەبێت، ســــــەیران و سەفەری ھاوبەشی 
كێبڕكێی زانستییان ھەبێت، بەم بەگشتی توانای جەستەیی كچان 
وەك كوڕان نییە، بۆیە لە وتانی پێشــــــكەوتوودا كێبڕكێی وەرزشی 
قورس بۆ ڕەگەزی نێر و مێ جیا دەكرێتەوە، بۆ نموونە دەكرێ كچ و 
كوڕ لەسەر مێزی شەترەنج كێبڕكێ بكەن، بەم لە یاریگەی تۆپی 
پێ، ئاســــــتی توانای جەستەییان ھاوسان نییە، بۆیە دەبینین لەوتە 
پێشكەوتووەكانیش ھەندێك لەو جیاوازییانە لەبەر چاو گیراون». نیما 
زیاتــــــر گوتی « بۆچوونی من لــــــە پیاوانی ئایینی وتی خۆمان 
نزیك نییە، چونكە ئەوان لە ھەموو قۆناغەكانی خوێندن تێكەڵبوونی 
كــــــچ و كوڕ بە حەرام و ڕێپێنەدراو دەزانن، ئەوەش ھەڵەیە و لە بری 
ئەوەی نەوەیەكی كارامەو لێھاتووی لێبكەوێتەوە، نەوەیەكی نەخۆش 

و گرژ و ئاڵۆز و توندوتیژی لێدەكەوێتەوە». 
لە قوتابخانەكان پێویستە وانەی تایبەت بەھەردوو ڕەگەز 

بخوێندرێ
پەرلەمانتار پەیمان عزەدین ئەندامی لێژنەی پەروەردە لە پەرلەمانی 
كوردســــــتان، ڕایوایە «چــــــۆن كچ و كوڕ لە باخچەی ســــــاوایانەوە 
بە یەكەوەن، پێویســــــتە تاوەكو قۆناغی زانكــــــۆش ھەر بەیەكەوە بن 
و بەبێ جیكاری رەگەزی پڕۆســــــەی خوێندن ئەنجــــــام بدەن، ئەوە 
ھەڵەیە كە ئێســــــتا پەروەردە تێیكەوتووە، كــــــە لەقۆناغی دایەنگە و 
باخچەی ساوایان و ســــــەرەتایی كچان و كوڕان بەیەكەوەن، بەم لە 
قۆناغی بنەڕەتی جیادەكرێنەوە، دواتــــــر لەقۆناغی زانكۆ جارێكی 
تر تێكــــــەڵ دەكرێنەوە، ئەوەش كاردانەوەی خراپ دروســــــت دەكات، 
كاتێــــــك ئەو كچ و كوڕە دوای دابڕانێك تێكەڵ دەكرێنەوە، تووشــــــی 
كێشەی جۆراوجۆر دەبن، لەڕووی زانستیشەوە ئەگەر تێكەڵ بكرێن 
پێشــــــبڕكێی زانســــــتی روودەدات و بە خەسڵەتی یەكتر ئاشنا دەبن و 
نامۆبوون لەنێوانیانــــــدا نامێنێت، تەنانەت دیاردەی توندوتیژیش كەم 
دەكاتەوە»، گوتیشی «من وەك ئەندامێكی لێژنەی پەروەردە و وەكو 
دایكێك بوونی وانەی تایبەت بەھەردوو رەگەز بە پێویســــــت دەزانم، 

لەپەرلەمان ھەنگاوەكانمان لەســــــەر برەودان بــــــە پەروەردەی مەدەنی 
ھاوێشتووە، راستە ھەردوولا تایبەتمەندی بایەلۆژی خۆیانیان ھەیە، 
بەم ئەمڕۆكە راگەیاندن پەردەی لەسەر ھەموو ئەو بابەتە زانستییە 
بایەلۆژیانە ھەڵماڵیوە و خەڵك بەتایبەت كچان ھۆشــــــیار و ئاشــــــنان 
بە تایبەتمەندییەكانی خۆیان، ســــــەبارەت بە پەروەردەكردنی كچانیش 
پێش قوتابخانە پێویســــــتە دایكان و باوكان ئەو ئەركە لەئەستۆ بگرن، 
ھەروەھا لەھەموو قوتابخانەكان توێژەری كۆمەیەتی ھەیە ئەركی 

ئەوانە رێنمایی بە قوتابییە كچەكان بدەن».
وەزارەتەكانی تەندروستی و رۆشنبیری و پەروەردە دەبێت بایەخ بە 

وانەی تایبەت بە كچان بدەن
شوان محەمەدئەمین خۆشناو مامۆستای زانكۆ لە كۆلیژی ئادابی 
زانكۆی سەلاحەدین، سەبارەت بە ھەمان پرس دەڵێت «جیاكردنەوەی 
خوێندنی كچان و و كوڕان خزمەت بە رەوتی پەروەردە و زانست ناكات، 
رەنگە لە ھەندێ  بــــــواردا ئەو تایبەتمەندێتییانەی كچ پەیوەندی بە 
ڕەگەز ھەبێت و ئەوە زیاتر ئەركی خێزان و قوتابخانەیە، جگەلەوەی 
رێنوێنی و رێنماییە تەندروســــــتیەكانیش بۆ ھەردوو ڕەگەز لە یەك 
ئاســــــتدا دەبینمەوە، ئێمە دەبێت كار لەسەر كەلتووری پێكەوەژیان و 
یەكسانی و سڕینەوەی ھەندێ  لەو دابونەریت بكەین كە لە بنچینەدا 
خۆمان خاوەنی نین و بە ھۆی پرۆسەیەكی مێژوویی دوور و درێژەوە 
ھاتووەتە نێــــــو كۆمەڵگەكەمان»، ئەو مامۆســــــتای زانكۆیە زیاتر 
گوتــــــی «دەكرێت لەڕێگەی كردنەوەی خول و كۆڕ و ســــــیمینارەوە 
ئــــــەو بابەتانە تاوتوێ  بكرێت بە ھاوبەشــــــی لەنێــــــوان وەزارەتەكانی 
تەندروســــــتی و رۆشــــــنبیری و پەروەردەوە، بۆئەوەی وانەی پێویست 
بەكچــــــان لەقوتابخانــــــەكان بگوترێتەوە، پێموایە ھەر شــــــتێك كرایە 
مۆتەكە و ترس و بڤە بەبێ ویســــــتی رەگەزەكان دەبێتە بابەتێكی وا 
بەپەرۆش كە بە جۆش و خرۆشەوە لێی نزیك دەبێتەوە، ئاشكرا كردنی 
نھێنییەكان و فێربوونیان بەشــــــێوازێكی زانستیانە و یاساییانە دەبێتە 

شتێكی ئاسایی.
ژینگەی قوتابخانەكانی ھەرێمی كوردستان گونجاوە كە 

پڕۆگرامێكی پەروەردەی جەستەیی ھەبێت
عیسا بۆتانی، سەرنووسەری گۆڤاری چەم، لە دەستپێكی قسەكانیدا 
ھێما بۆ ئەوە دەكات كە «بەر لە ســــــانێك ھەوڵێكی زۆرباش ھەبوو 
تاكو سیســــــتەمی پەروەردەیی لە ھەرێمی كوردستان بتوانێت سوود 
لــــــە ئەزموونی وتانی دیكە وەرگرێت، ئەزموونی زۆرێك لە وتان 
لەسەرتاسەری جیھان وەرگێڕدایە سەر زمانی كوردی و لە گۆڤاری 

ئاسۆی پەروەردەیی بوكرایەوە تاكو دواتر 
لە دوو بەرگی پەرتووكی(ئەزموونی 
پــــــەروەردە و  لەبــــــواری  گــــــەلان، 
فێركردندا) چاپكرا، ئەمە لەكاتێكدا 
ھێشتا  پەروەردەیی  سیستەمی  بوو 
و  توند  پەروەردەییەكی  ئاســــــەواری 
ناتەندروســــــتی ســــــەردەمی بەعسی 
بەســــــەرەوە بوو. ئەوەی كرا ئەوە بوو 
ھەڵسوكەوتی توندوتیژی مامۆستایان 
لەھەمبەر قوتابیان رێگەی لێ بگیرێ 
كە وەكو پێویســــــت جێبەجێ نەكراوە و 
رەنگدانــــــەوی نەخوازراویشــــــی لێ 

ھەروەھــــــا  كەوتــــــەوە، 
ســـیســــــتـــەمی 

ئێمە دەبێت كار لەسەر 
كەلتووری پێكەوەژیان و 

یەكسانی و سڕینەوەی ھەندێ  
لەو دابونەریتانە بكەین كە لە 

بنچینەدا خۆمان خاوەنی نین

كچان ئاساییە بە 
تایبەتمەندییەكانی خۆیانەوە 

لە ژینگەیەكی تەندروستی 
زانستیدا بخوێنن بێئەوەی 

لەرەگەزەكەی تر جیابكرێنەوە

لەھەموو قوتابخانەكان 
توێژەری كۆمەیەتی ھەیە 
ئەركی ئەوانە رێنمایی بە 

قوتابییە كچەكان بدەن

شوان محەمەدئەمین خۆشناو:

نیما حسامی:

پەرلەمانتار پەیمان عزەدین:

لەسەرتاسەری جیھان وەرگێڕدایە سەر زمانی كوردی و لە گۆڤاری 
ئاسۆی پەروەردەیی بوكرایەوە تاكو دواتر 

لە دوو بەرگی پەرتووكی(ئەزموونی 
پــــــەروەردە و  لەبــــــواری  گــــــەلان، 
فێركردندا) چاپكرا، ئەمە لەكاتێكدا 
ھێشتا  پەروەردەیی  سیستەمی  بوو 
و  توند  پەروەردەییەكی  ئاســــــەواری 
ناتەندروســــــتی ســــــەردەمی بەعسی 
بەســــــەرەوە بوو. ئەوەی كرا ئەوە بوو 
ھەڵسوكەوتی توندوتیژی مامۆستایان 
لەھەمبەر قوتابیان رێگەی لێ بگیرێ 
كە وەكو پێویســــــت جێبەجێ نەكراوە و 
رەنگدانــــــەوی نەخوازراویشــــــی لێ 

ھەروەھــــــا  كەوتــــــەوە، 
ســـیســــــتـــەمی 

توێژەری كۆمەیەتی ھەیە 
ئەركی ئەوانە رێنمایی بە 

قوتابییە كچەكان بدەن

گون: كۆمەیەتی

٤٩ ژمارە (٩٣٦)  ٢٠١٣/٧/٨



ژمارە (٩٣٦)  ٥٠٢٠١٣/٧/٨

تی
یە
مە
كۆ

٥٠٢٠١٣/٧/٨ ژمارە (٩٣٦) 

پەروەردەیــــــی ســــــوێدی و ھاوردەكردنــــــی سیســــــتەمی قوتابخانەی 
نموونەیی و ھاوڕێ و .. ھتــــــد. ئەمانە ھەمووی ئامانجی خۆیان 
نەپێكا و نەبوونە بنەچەیەك تاكو سیســــــتەمێكی پەروەردەیی ناوازە 
و نموونەیی لەســــــەر بونیاد بنرێ، لەبەر ئــــــەوەی پەیڕەوكردنی ھەر 
شــــــێوازێكی نوێی پەروەردە پێویســــــتی بە زەمینەسازی و فەراھەم 
كردنی پێداویستی و كەشێكی پەروەردەیی و كادیری كارامە ھەیە . 
ئەمە ســــــەرەڕای توێژینەوەیەكی ورد كە ئاخۆ ئەو سیستەمە چەندە 
لەلایەن توێژی مامۆســــــتایان و قوتابیان و بەر لەھەمووشیان لەلایەن 

ماڵباتی قوتابییەوە قبووڵ دەكرێ».
 گوتیشــــــی «ژینگەی قوتابخانەكانی ھەرێمی كوردستان گونجاوە 
پڕۆگرامێكی پەروەردەی جەســــــتەیی ھەبێت، ھەرچەندە من پێموایە 
قوتابخانەكان نەیانتوانیوە كەسایەتی مرۆڤەكان دروست بكەن و لێرەدا 
مرۆڤەكان باشترین وانەیان لە رۆژگار دەستكەوتووە و ناڵێم قوتابیانی 
كچ پێویســــــتیان بە وانەیەكی پەروەردەیی تایبــــــەت بە رەگەزەكەی 
خۆیان نییە، بەم بڕوام وا نییە پرۆســــــەیەكی لەمشــــــێوەیە سوودی 

باش بگەیەنێت».
لەقوتابخانەشدا پێویستە رەچاوی جیاوازییەكانی ڕەگەزی مێیینە 

بكرێ
د. فەیســــــەڵ بڵباس، وەك كەسایەتییەكی ئەكادیمی ڕایوایە «لەبەر 
ئەوەی كچــــــان لەڕووی پێكھاتــــــەی جەســــــتەیی و فیزیۆلۆجیای 
ئەندامەكانی لەشی و لەلایەنی دەروونی و پەروەردەییشەوە جیاوازی 
ھەیــــــە لە كوڕان، بۆیە وەكــــــو چۆن لەماڵــــــەوە مامەڵەی جیاوازی 
لەگەڵدا دەكرێ، لەقوتابخانەشدا پێویستە رەچاوی ئەو جیاوازییانەی 
رەگــــــەزی مێیینــــــە بكرێ، نەك بــــــەو مانایەی كە لــــــە نێرینە جیا 
بكرێتــــــەوە، بەڵكو بۆ گرنگیدان بەو چەند جیاوازییەی كە ھەیەتی، 
چونكە ئاشــــــكرایە وەزیفەی مێیینە لەماڵەوە جیاوازی ھەیە لەھی 
نێرینە. بۆیە باشترە ھەر لەسەرەتای ژیانیەوە ئەوانەی فێر بكرێ كە 
لەدواڕۆژدا دێنەڕێی. بەم بوونی قوتابخانە و پڕۆگرامی تایبەت 
بــــــە رەگەزی مێیینە پێویســــــت نییە، بەقەد ئەوەی پێویســــــتە لەناو 
پرۆگرامی گشــــــتیی خوێندندا بایەخی تایبەتی بە رەگەزی مێیینە 
بــــــدرێ. لەلایەك بۆ ئەوەی مێیینە خۆی بناســــــێ و بزانێ لەچیدا 
جیــــــاوازە لەنێرینە و دەبێ چۆن رەفتار بكات، لەلایەكی دیكەشــــــەوە 
ڕەگەزی نێرینەش ئەو جیاوازییە جەستەیی و دەروونییانەی مێیینە 
بزانێ، فێردەبێ چۆن لەگەڵیدا دەجووڵێتەوە و لەلای نامۆ 

نابێ».
د. فەیســــــەڵ بڵباس ھێمای بۆ ئــــــەوەش كرد 
كە ئەو جــــــۆرە بابەتانەی كــــــە پەیوەندییان 
بــــــە جیاوازییە جەســــــتەیی و دەروونی و 
فیزیۆلۆجیای مێیینەوە ھەیە بەپێی 
تەمــــــەن و قۆناغەكانی خوێندن 
بگۆڕێن  دەبێ 
ھــــــەر  و 

لەســــــەرەتای دەســــــتپێكردنی خوێندنەوە ھەبێ، گوتیشی «بۆ ئەو 
مەبەســــــتە دەبێ مامۆستای شــــــارەزا و راھێنراو و لێزان لەھەردوو 
ڕەگەزەكــــــەدا ھەبێ بــــــۆ گەیاندنی ئــــــەو جــــــۆرە پڕۆگرامانە بۆ 
خوێندكاران بەگشــــــتی و كیژان بەتایبەتــــــی. ئەوانەش نابنە ھۆی 
جیاكردنــــــەوەی ڕەگەزی، بەڵكو بەپێچەوانەوە رەنگە وابكەن باشــــــتر 
نێر ومێ لەیەكتری بگەن و شارەزای ھەڵسوكەوت رەفتاری یەكتری 

بن».
پێویستە خێزان و پەروەردە وانە كۆمەیەتی و تەندروستییەكان 

دەوڵەمەند بكەن
نووســــــەر و رۆژنامەنووس دڵزار حەسەن، ســــــەبارەت بە ھەمان پرس 
دەڵێــــــت «دیــــــارە پــــــەروەردە وەك كەرەســــــتەیەكی كۆمەیەتی بۆ 
رێكخستن و ئاراستەكردنی ئاكار و رەفتاری مرۆڤەكان لە سەرەتای 
مرۆڤایەتییــــــەوە تاك و خێزانی بە خۆیەوە ســــــەرقاڵ كردووە، لە نێو 
ئــــــەو مەنزومە پەروەردەییەدا منداڵ بــــــە دەرەجەی یەكەم بۆتە خاڵی 
جەوھەری ئــــــەو پەروەردەیە. ھەمیشــــــە خێزان ئــــــەم ڕۆڵەی بینیوە 
بــــــۆ پەروەردەكردنی منداڵەكان بە كوڕ و كچیــــــەوە، بەم بە ھۆی 
سیســــــتەمی خوێندن و درووســــــتبوونی یەكەی پــــــەروەردەی دیكە، 
منداڵ كەوتە ژێر كاریگــــــەری زیاد لە پەروەردەیەك، لەوانە: خێزان، 
قوتابخانــــــە، كۆمەڵگــــــە، ژینگە و .. تاد، لێــــــرەدا بە بێ جیاوازی 
ھەردوو ڕەگەز بەم شیوەیە پەروەردەدەكران، بەم لە كۆمەڵگە نەریتی 
و ئایینی و محافزكارەكان كچان بە چاوێكی دیكەوە ســــــەیردەكرێن، 
بۆیە شــــــێوازی پەروەردە و ئاراســــــتەكردنی كۆمەیەتییان لەڕووی 
پەروەردە جیاواز بووە لەگەڵ كوڕان، سەبارەت بەوەی كچان لەڕووی 
پەروەردە و تەندروســــــتییەوە دەبێ وانــــــەی تایبەتییان بۆ باس بكرێت 
لە قوتابخانەكاندا، ئەگەر ئەم بۆچوونە لەو روانگەیەوە ســــــەرچاوەی 
گرتبێت كە كچان ھەندێك رووداوی فسیۆلۆجی بە ھۆی جیاوازی 
رەگەزییانەوە لە كوڕان لێ روودەدات، ئەمە شــــــتیكی ئاساییە، بەم 
ئەگەر بۆ زیاتر گۆشــــــەگیركردن و پەروەردەكردنی خۆداپۆشــــــین و 
پەراوێزبوونیان لەكۆمەڵگە بێت ئەوە كارەساتە، بۆیە لە ھەردوو باردا 
ئەم كارە نەكرێت باشە، بەڵكو بۆ ئەوەی جیاوازی لە پەروەردەكردن و 
ئاراستەكردنی پەروەردەی نێوان ڕەگەزەكان روونەدات، پێویستە خێزان 
و پەروەردە وانە كۆمەیەتی و تەندروستییەكان دەوڵەمەند بكەن».
شەرمنەكردن لەسروشتی مرۆڤەكان لە ھەموو شتێك پێویستترە

عەزیز رەئووف مامۆســــــتا لە ئامادەیی بەكرەجۆ لە سلێمانی، بوونی 
وانەی تایبەت بەكچان بە پێویست نازانێت و ئەو بابەتە بە پەروەردەی 
خێزانەوە گرێ دەدات و دەڵێت «تەنانەت لەپەروەردەی مۆدێڕنیشــــــدا 
سیســــــتەمێكی لەمجۆرە بوونی نییە، بەشێوەیەكی گشتی چارەسەر 
لە خاڵێكی گرنگدا دەبینمەوە ئەویش شــــــەرمنەكردنە لەسروشــــــتی 
مرۆڤەكان، بۆ نموونە لەوانەیەكی پۆلی ســــــێی ناوەندی باســــــی لە 
ڕەگەزی نێرینە و مێینە و ئەندامەكانی دەكات، كە مامۆستاكە دەگاتە 
سەر ئەو بابەتە، بابەتەكە شەرح ناكات و بە قوتابییەكانی دەڵێت ئەو 
وانەیە لەماڵەوە بخوێنن، ئەوەش كارەساتەو پێویستە ئەو بابەتانە لەناو 
سیستەمی پەروەردەدا باس بكرێت، لەوانە نەخۆشییە جەستەییەكانی 
كچــــــان و ئافرەتان كــــــرداری زاوزێ و ھتد، بــــــەم لەكۆمەڵگەی 
ئێمەدا بەھۆی ئایین و كەلتوور و نەریت، كۆسپ لەبەردەم زۆربەی 
پڕۆســــــەكانی ژیان دروستبووە، پێویستە لەبری جیاكردنەوە و پێدانی 
وانەی تایبەت، ئەو بەربەســــــتانە بشكێنین و تەنانەت ھەوڵبدرێت لە 
قوتابخانەكان وانەی رۆشــــــنبیری سێكسی فێری قوتابیان بەھەردوو 

رەگەزیەوە بكرێت».

لەوانەیەكی پۆلی سێی ناوەندی 
باسی ئەندامەكانی ڕەگەزی 
نێرینە و مێینە دەكات، كە 
مامۆستاكە دەگاتە سەر ئەو 
بابەتە بە قوتابییەكانی 
دەڵێت ئەو وانەیە لەماڵەوە 
بخوێنن

پەیڕەوكردنی ھەر شێوازێكی 
نوێی پەروەردە پێویستی بە 
زەمینەسازی و فەراھەمكردنی 
پێداویستی و كەشێكی 
پەروەردەیی و كادیری كارامە 
ھەیە

عەزیز رەئووف:

عیسا بۆتانی:

تی
یە

نێشتەجێبوون بە قەیرانێكی
 گەورە ھەژمار دەكرێ بۆ گەنجان

گەرچی ھەرێمی كوردستان لەماوەیەكی كەمدا لەڕووی وەبەرھێنان و دروستكردنی یەكەی نیشتەجێبوون 
گشتی  دەستەی  ئاماری  كردووەو  بەرچاوی  كاری  خانووبەرە  پێشینەی  دابینكردنی  و  نوێ  كۆمەڵگەی  و 
وەبەرھێنانیش ئاماژە بە دروستكردنی زیاتر لە ١٧٦ ھەزار یەكەی نیشتەجێبوون دەكات، لەگەڵ ئەوەشدا 
زۆربوونی كرێنشین و نەبوونی یەكەی نێشتەجێبوون بۆ چینی كەمدەرامەت بە قەیرانێكی گەورە ھەژمار 

دەكرێ و كرێنشینەكانیش خۆیان بە بێبەشكراو دەزانن.

سەرەڕای ئەنجامدانی سەدان پڕۆژەی وەبەرھێنان

تی
یە
مە
كۆ

كۆمپانیاكە غەدری كردووەو 
پڕۆژەكەی دواخستووە ئێمەش 
سكای خۆمان تا ئاستی 
بەڕێز سەرۆكی ھەرێم بەرز 
كردۆتەوە

نزیكەی (٩٠ ھەزار) یەكەی 
نیشتەجێبوون لەسنووری 
پارێزگای ھەولێر بۆ سەرجەم 
چین و توێژەكان دروستكراوە

لای ئێمە بازاڕی دراو 
نییە بۆیە سەرمایەدارەكان 
پارەكەیان تەنیا بۆ كڕین و 
فرۆشتنی یەكەی نیشتەجێبوون 
تەرخان دەكەن

كڕیاری شوقەیەكی ناتەواو:

جێگری پارێزگاری ھەولێر:

ئابووریناسێك:

كۆمپانیاكانی كەرتی تایبەت پڕۆژەكانی نیشتەجێبوون دوادەخەن
«ئێمە دەیان خانەوادەی كەمداھاتی كرێنشینی دانیشتووی ھەولێرین، كە 
٢٨ مانگ پێش ئێســــــتا گرێبەستمان لەگەڵ كۆمپانیایەك واژۆكردووە، 
بەوەی كە لە بەرامبەر قەتی نوێ لەھەولێر شوقەمان بۆ دروستبكەن، 
تەنیا یەك قســــــتی (دوو ھەزار دۆلار)یمان ماوە كە بەپێی گرێبەستی 
نێوانمان دەبوا كاتی وەرگرتنی كلیلی شوقە لە شەش مانگی رابردوو ئەو 
قســــــتە بدرایە، بەم تا ئێستا پڕۆژەكە بە نیوەش نەگەیشتووە، تەنانەت 
ھەیكەلی شــــــوقەكان تەواو نەبووە، بێگومان كار وابڕوات تا ســــــاڵێكی 
دیكەش ئەو پڕۆژەیە تەواو نابێت»، ئەوە قسەی مامز محەمەد بوو، ئەو 
ئافرەتێكی فەرمانبەرەو بە نیگەرانییەوە دەڵێت «نزیكەی سێ ساڵە ھەم 
قســــــتی شوقە و ھەم كرێی خانوومان داوە، ئەوەش بارگرانییەكی زۆری 
بۆ خۆمان و خێزانمان دروســــــتكردووە، چەندیــــــن خانەوادەی كەمداھات 
بە فرۆشــــــتنی زێــــــڕ و زیو قەرز و فەرزو كاركردن لە چەندین شــــــوێن، 
بە شــــــەونخوونی و تەحەمولی برسێتی خێزان، دڵیان بەوە خۆش كردووە 
دەچنــــــە ناو ھێلانەی خۆیان و لە كرێچییەتــــــی رزگاریان دەبێت، بەم 
ھێشــــــتا پڕۆژەكەیان بەنیوە نەگەیاندووەوخەریكــــــە ئاگر لە ھیواكانمان 
بەردەدات، تەنیــــــا خانووەكانیان تەواو كردووە كــــــە زۆربەی بۆ خەڵكی 
دەوڵەمەندە، كەچی شــــــوقەكانیان پشتگوێ خســــــتووە، بۆیە بە نامەی 
كراوە لە رۆژنامەیەك بەڕێز پارێزگاری ھەولێرمان ئاگادار كردەوە، دواتر 
پەنامان بۆ ســــــەرۆكی حكومەتی ھەرێم برد، دیارە ئەوان بە خەمخۆری 
خەڵكی ھەژار ناسراون، بەم بەداخەوە تائێستا ھیچ وەمێكیان نەبووە، 
ئێســــــتاش پەنامان بۆ جەنابی ســــــەرۆك بارزانی بردووە كە ڕێگری لەو 
غەدرە گەورەیە بكەن، دڵنیاین جەنابیان ماف بۆ مافخوراوان دەگێڕنەوەو 

ئێمەش تەنیا ئەو ھیوایەمان ماوە».
دیاریكردنی ژمارەی دانیشتووان و كرێنشینەكان داتای پێویستی نییە

كامەران ســــــەعدی وەك ئابووریناســــــێك ھێما بۆ ئەوە دەكات كە تائێستا 
لەھەرێمی كوردســــــتاندا ســــــەرژمێرییەكی ورد نەكراوەو وتێكی گەورە 
بەفۆرمی خۆراك بەڕێوەدەچێت، گوتیشــــــی «ئەوە ھەڵەیەكی گەورەیە، 
چونكە زۆر كەس ھەیە ئێســــــتا لەژیانــــــدا نەماوە، بەم بەپێی فۆرمی 
خۆراك زیندووەو ناوی لە فۆرمەكە نەسڕاوەتەوە، كەموكوڕی حكومەت 
لەوەدایە ھەتا ئەمڕۆ ســــــەرژمێری نەكردووە، بۆیە ئێمە نازانین ئەمساڵ 
ژمارەمان چەندە و ساڵێكی تر دەبێتە چەند، ئەوەش وایكردووە، بەھۆی 
نەبوونی داتای پێویســــــت لەبــــــواری زیادبــــــوون و كەمبوونی ژمارەی 

دانیشتووان نازانین پێویستمان بەچەند یەكەی نیشتەجێبوون ھەیە».
ئەو ئابووریناسە بازرگانیكردن بەیەكەی نیشتەجێبوون بە شتێكی سروشتی 
دەزانێت، چونكە «لای ئێمە بازاڕی دراو نییەو ھەموو سەرمایەدارەكان 
تەنیا پارەكەیان بۆ كڕین و فرۆشــــــتنی یەكەی نیشــــــتەجێبوون تەرخان 
دەكــــــەن، ھەر ئەمــــــەش وادەكات نرخەكانی بەرزببێتــــــەوە، بەم ئەگەر 
حكومــــــەت بەدیلێكی ھەبێت و كارەكان بەشــــــێوەیەكی وردبینانە بكات، 
ئــــــەوكات تاڕادەیكــــــی زۆر كڕین و فرۆشــــــتنی خانوو كــــــەم دەبێتەوەو 
ھەوســــــان لەبواری نیشــــــتەجێبووندا نامێنێت». گوتیشــــــی «یەكێك 
لەســــــەرەكیترین كێشــــــەكان كە وایكردووە ئەو قەیرانە چارەســــــەر نەبێت، 
ئەوەیە كە تاكەكانی كۆمەڵگەی ئێمە ھەســــــت بە بەرپرسیارێتی ناكەن 
و نایەنەوێت ببنە بەشــــــێكی لەچارەســــــەر، بۆ نموونە چەندین پڕۆژەی 
نیشــــــتەجێبوون ھەبوو، كە نرخەكانیان گونجاو بوو، وەك شاری منارە و 
شــــــاری كامەرانی و شاری ئاشتی و یەك و دووی شاری لاوان، بەم 
ھەر زوو لەلایەن خەڵكی دەوڵەمەندەوە كڕدران و نرخەكەیان بە دووقات و 
سێ قات بەرز كردەوەو فرۆشرا». ئەو ئابووریناسە جەختی لەوەش كردەوە 
كە «لە ھەرێمی كوردســــــتان یاسایەكی 

رێكخراو بۆ كڕین و فرۆشتنی زەوی نییە، بۆیە نووسینگەكانی كڕین و 
فرۆشــــــتنی زەوی بە ئارەزووی خۆیان نرخەكان یاری پێدەكەن و كەسیش 

رێگرییان لێناكات».
ھەركەسێك شوقە، یان زەوی وەردەگرێت پێویستە مافی فرۆشتنەوەی 

نەبێت
كامەران سەعدی ئەوەشــــــی خستەڕوو كە داھاتی خەڵك لەجاران باشتر 
بووە، بەم شێوازی ژیانیش گۆڕاوە، نموونەشی بەوە ھێناوە كە سانی 
رابردوو ماڵ ھەبووە، چوار كوڕیان ھاوســــــەرگیرییان كردووەو ھەموویان 
لەیەك خانــــــوودا ژیاون، تەنانەت تاچەند ســــــاڵێك لەمەوبەریش كە كچ 
شــــــووی دەكرد، تەنیا یەك ژووریان لەماڵی خەزووری بۆ تەرخان دەكرد، 
زۆر بەلاشــــــیەوە ئاســــــایی بوو، بەم ئێســــــتا ھەركچێك كە دەچێتە نێو 

پرۆسەی ھاوسەرگیریەوە راستەوخۆ داوای ماڵی جیا دەكات».
بە بڕوای ئەو ئابووریناســــــە یەكێك لە رێكارەكانی چارەسەری قەیرانی 
نیشــــــتەجێبوون ئەوەیە ھەركەسێك شــــــوقەیەك، یان زەوییەك وەردەگرێت 
پێویستە مافی فرۆشــــــتنەوەی نەبێت، كە كێشەكەی چارەسەربوو، یان 
خانووی دیكەی كڕی، پێویســــــتە حكومەت لێــــــی وەربگرێتەوەو بیدات 

بەكەسێكی نیازمەند».
خەڵكی بیانی بە لێشاو ڕوویان لە ھەرێمی كوردستان كردووە

سەرۆكی كۆمەڵەی داكۆكی لەمافی كرێنشینان (مەحموود ئیسماعیل 
مەحموود)، ھێما بۆ ئەوە دەكات كە لەڕێگەی لق و نوێنەرایەتییەكانیان 
ئاماری كرێنشــــــینەكانیان دەستنیشان كردووە، كە «دەگاتە (٦٥ ھەزار) 
كرێچی لەســــــەرجەم شارەكانی ھەرێمی كوردســــــتان، لەسنووری شاری 
ھەولێریش (١٦ ھەزار و ٦٠٠) كرێچیی ھاووتی، بەم رێژەی كرێنشینان 
ڕۆژ لەدوای ڕۆژ لەزیادبوونە، چونكە ڕێژەیەكی زۆر لەخەڵكی بێگانە 
ڕوویان لەشــــــاری ھەولێر كردووە، ھەروەھا رێژەی ھاوســــــەرگیری ساڵ 
لەدوای ساڵ لەزیادبوونەو ئێستاش وەك سانی رابردوو خەڵك بەكۆمەڵ 
ناژین و ھەركەســــــەو خانووی خۆی دەوێت»، گوتیشی «ئەو پارەیەی 
بۆ سندوقی نیشتەجێبوون تەرخاندەكرێت، زۆر كەمە، بۆ نموونە لەساڵی 
٢٠١١ تەنیــــــا نزیكەی (٤٩ ملیار دینار) بۆ دروســــــتكردنی خانووبەرە 
تەرخانكراوە، كێشەیەكی دیكە ئەوەیە كە حكومەت (١٢٠ ھەزار) زەوی 
دابەشــــــكردووە، بەم ئەوەندەی ئێمە زانیاریمان ھەبێت، دابەشــــــكردنی 
زەوی نەبۆتە ھۆی كەمبوونی كرێنشینی، چونكە بەشێكی زۆری ئەو 
زەوییانەی كەدابەشكراون، ھەتا ئێســــــتا نەكراونەتە خانوو، بەردەوامیش 

كڕین و فرۆشتنیان پێوە دەكرێت».
ســــــەرۆكی كۆمەڵەی داكۆكی لەمافی كرێنشینان ئاماژەی بۆ ئەوەش 
كرد «لە ئێستادا دەگوترێ لەسەرەتای مانگی تەموز حكومەت فۆرمی 
یەكەی نیشتەجێبوون بەسەر ھاووتیاندا دابەش دەكات»، بەپێویستیشی 
زانــــــی نوێنەری كۆمەڵــــــەی داكۆكی لەمافی كرێنشــــــینان لە لێژنەی 
دابەشــــــكردنەكەدا لەپارێزگا ئامادە بێت». مەحموود پێوایە چارەسەری 
ئەم قەیرانە ئەســــــتەم نییەو دەڵێت «دەتوانرێت كێشەكان چارەسەربكرێن 
بەوەی كە حكومەت بەرنامەی ھەبێت و نەھێڵێت زەوی دابەشكراو كڕین 
و فرۆشتنی پێبكرێت و ئەو پڕۆژانەش كە بۆ كرێنیشنان دروستدەكرێن، 
دوای نەخەن و لەكاتی خۆیدا تەواو بێت، بەگشــــــتی پێویستە حكومەت 
خۆی پڕۆژەكانی نیشــــــتەجێبوون ئەنجام بدات، بۆ ئەوەی بەشێوەیەكی 
رێكخراو لەماوەیەكی كەمدا جێبەجێ بكرێن، نەك كەرتی تایبەتی بیانی 

ئەنجامی بدات و بەردەوام دوای بخات».
سانە زیاتر (١٥٠ تا ٢٠٠ ملیار) بۆ دروستكردنی یەكەی 

نیشتەجێبوون دادەنرێت
پەرلەمانتار كاروان ساڵح ئەندامی لێژنەی ئاوەدانكردنەوەو نیشتەجێبوون 
لەپەرلەمانــــــی كوردســــــتان، قۆناغە جیاجیاكانــــــی پڕۆژەكانی 

گون: كۆمەیەتی

بەشێكی زۆری ئەو زەوییانەی 
دابەشكراون، نەكراونەتە 

خانوو تا ئێستاش كڕین و 
فرۆشتنیان پێوە دەكرێت

بۆ گشت فەرمانبەرەكان 
یەكەی نیشتەجێبوون بەبێ 

پێشەكی بۆ ماوەی بیست ساڵ 
دروستدەكرێ 

ئێمە تەنیا مەبەستمان 
خزمەتكردنی توێژی 

كەمدەرامەت و ھەژارەو 
نامانەوێت لەسەر حسابی 
خەڵك ببین بە سەرمایەدار

سەرۆكی كۆمەڵەی داكۆكی لەمافی 
كرێنشینان:

پەرلەمانتارێك:

بەڕێوبەری كۆمپانیایەك:

نیشــــــتەجیبوون لەھەرێمی كوردســــــتان دەخاتەڕوو كە بەســــــێ قۆناغدا 
تێپەڕیــــــوە، «قۆناغــــــی یەكــــــەم: حكومەتی ھەرێمی كوردســــــتان ھەر 
كۆمپانیایــــــەك بھاتایە بەنرخێكی زۆر كــــــەم و دیاریكراو زەوی زۆری 
پێدەداو خزمەتگوزارییەكانی وەك ئاو كارەبا و ھاتوچۆشی بۆ ئەو زەوییە 
دابین دەكرد، بۆ ئەوەی بتوانرێت كەمێك كێشــــــەو قەیرانی نیشتەجێبوون 
كەمبكرێتەوە، بەم لەم قۆناغەدا بەھیچ شــــــێوەیەك كێشــــــەكە چارسەر 
نەبوو، لەبەر ئەوەی كۆمپانیاكان كەوتنە دروســــــتكردنی ڤێلاو خانووی 
گرانبەھاو كەس نەیتوانی سوود لەو پرۆژانە ببینێت. لە قۆناغی دووەم 
سندوقی نیشتەجێبوون ھاتەكایەوە كە تاڕادەیەك توانرا بەشێكی كێشەكە 
چارەســــــەربكات، چونكە ســــــندوقی نیشتەجێبوون بەشــــــێكی پارەكەی 
دابیندەكرد، بەم بەھەمان شــــــێوە لەم قۆناغەشدا نەتوانرا بەشێوەیەكی 
زۆر یەكســــــان ھەموو ھاووتیانی كەمدەرامەت ســــــوود لە پرۆژەكانی 
نیشتەجێبوون وەربگرن، ئەوبوو دواتر قۆناغی سێیەم دەستی پێكرد، ئەم 
قۆناغە زۆر جیاواز بوو، چونكە پاش ھەوڵ و كۆشێكی زۆری پەرلەمان 
ھاتەدی كە بەبەردەوامی كەوتینە كۆبوونەوەو تەنســــــیقێكی دوورودرێژ 
لەگــــــەڵ وەزارەتی ئاوەدانكردنەوە و دەســــــتەی وەبەرھێنــــــان و چەندین 
جار لەدانیشتنە ھاوبەشەكانماندا ڕەخنەو ســــــەرنجمان خستەبەردەمیان، 
ئەوەبوو لەلایەن حكومەتیشــــــەوە سانە زیاتر (١٥٠ تا ٢٠٠ ملیار) بۆ 

دروستكردنی یەكەی نیشتەجێبوون دادەنرێت».
پەرلەمانتار كاروان ســــــاڵح ئەوەشی خســــــتەڕوو كە «ئێستا پەرلەمانی 
كوردســــــتان ســــــەرقاڵی داڕشــــــتنی بەرنامەیەكی نوێیە كــــــە بریتییە 
لەدروســــــتكردنی یەكەی نیشــــــتەجێبوون بۆ فەرمانبەران، گوتیشــــــی 
«لەوەزارەتی ناوخۆوە دەســــــتمان پێكردووە كە بۆ گشت فەرمانبەرەكان 
یەكەی نیشــــــتەجێبوون دروست بكەین، بەبێ پێشەكی بۆ ماوەی بیست 
ســــــاڵ، ھەتا بەشێوەیەكی درێژخایەن ئەو كەســــــانە بەكرێیەكی ڕەمزی 
بتوانن ببنە خاوەنــــــی خانوو، ھەروەھا بڕیارمان داوە بەھاوكاری لەگەڵ 
دەستەی وەبەرھێنان سەرلەنوێ یاسایەكە ھەموار بكەینەوەو ھەوڵدەدەین 
ئەو ھاووتیانەی كەھەتا ئێســــــتا بێبەش بوون لەیەكەی نیشتەجێبوون، 
بەشێوەیەكی زۆر یەكسان و بە ڕێگەیەكی زۆر عادیلانە ھەموویان ببنە 

خاوەنی یەكەی نیشتەجێبوون».
٩٠ ھەزار یەكەی نیشتەجێبوون لەسنووری پارێزگای ھەولێر 

دروستكراوە
تاھیر عەبدوڵ جێگری پارێزگای ھەولێر، سەبارەت بە چارەسەركردنی 
گرفتی نیشــــــتەجێبوون لە لێدوانێكیدا بۆ گــــــون دەڵێت «پارێزگای 
ھەولێر بەردەوام ھەوڵی چارەســــــەری ئەو قەیرانەی داوە، بەم بەھۆی 
زیادبوونــــــی دانیشــــــتووان و فراوانبوونــــــی ھەولێرو باشــــــتربوونی باری 
گوزەرانــــــی ھاوتیان كار و ھەوڵی زیاتری پێویســــــتە». گوتیشــــــی 
«ناتوانیــــــن بڵێین توانیومانە كێشــــــەكە چارەســــــەربكەین، بەم ھەموو 
ھەوڵێكمان بۆ داوە، وەك دابەشــــــكردنی زەوی و دروستكردنی یەكەكانی 
نیشتەجێبوون بەھاوكاری دەســــــتەی وەبەرھێنان، ئەمە بێجگەلەوەی كە 
١٥٠٠ شوقەمان بەھاوكاری وەزارەتی ئاوەدانكردنەوە بۆ خەڵكانی ھەژار 
و كەسوكاری شەھیدان دروستكردووە، دابەشكردنی ئەو شوقانەش كە بە 
شوقەكانی (ھاناستی) ناسراوە، لەڕێگەی فۆرم و كۆكردنەوەی خاڵ و 
شــــــێوازێكی زۆر وردی كۆمپیوتەری بووەو ھیچ جۆرە كەموكوڕییەك و 

فرت وفێڵێكی تیانەكراوە».
جێگری پارێزگار ئــــــەوەش دەخاتەڕوو كە نزیكەی (٩٠ ھەزار) یەكەی 
نیشــــــتەجێبوون لەســــــنووری پارێــــــزگای ھەولێر بۆ ســــــەرجەم چین و 
توێژەكان دروستكراوەو سیاسەتی حكومەتیش وایە بەھاوكاری وەزارەتی 
ئاوەدانكردوە بودجەیەكی تایبەتی بۆ دروستكردنی یەكەی نیشتەجێبوون 

تەرخاندەكرێت، كــــــە ئەمەش ھەنگاوێكی زۆر 

گرنگ دەبێت زیاتر لە (٣٠٠٠) یەكەی نیشــــــتەجێبوون دروست دەكرێت 
تەنانەت شارو شارۆچكەكانیش بەپێی رێژەی دانیشتووان بەشی خۆیان 
بەردەكەوێت، كە بەشێكی زۆر لەو یەكانە ئەمساڵ تەواودەبن و بەشێكی 
تریشــــــیان لە ســــــاڵی ٢٠١٥ كۆتاییان پێدێت». گوتیشــــــی «پڕۆژەی 
گونــــــدی كــــــۆری تایبەتە بە خەڵكــــــی كەمدەرامــــــەت و ھاوتیانیش 
ئاگاداردەكەینــــــەوە كە ھەر پڕۆژەیەك ھەبێت بۆ خەڵكانی كەمدەرامەت 
بەشێوەیەكی زۆر شەفاف كاری لەسەردەكرێت و بەپێی مەرجەكان خەڵك 
دەتوانن ســــــوود لەو پڕۆژانە وەربگــــــرن و مەرجەكانیش زۆر جار لەكاتی 
خۆی رادەگەیەنرێت ڕەنگە ســــــەرەكیتریان كەسانی خێزاندار و كرێچی و 

كەم دەرامەت بێت».
ژمارەیەكی زۆر پڕۆژەی نیشتەجێبوون لەكوردستان دروستكراون 

وپێویستە پێداچوونەوەیان بۆ بكرێ
لەلای خۆیەوە بەڕێوەبەری گشــــــتیی یاســــــایی و كارگێڕی دەستەی 
وەبەرھێنان (سامان عارەب سادق) ھێما بۆ ئەوە دەكات، كە «بڕیارەكانی 
ژمارە (٤٥) و (٤٦) كە لەســــــاڵی ٢٠٠٨ لەلایەن سەرۆكی حكومەتەوە 
دەركران، تایبەت بــــــووە بە ھاوكاریكردنی ئەو كەســــــانەی یەكەیەك لە 
پڕۆژەكانی نیشتەجێبوون دەكڕن، كە نیوەی پارەكەیان بۆ دابین دەكرا بە 
وەرگرتنەوەی لە ماوەی دەساڵ، كە دیارترینیان پڕۆژەی لاوان و پڕۆژەی 
ئاشتی و پڕۆژەی شاری زێڕین بووە لەشاری ھەولێر، چەندین پڕۆژەی 
ھاوشــــــێوە لەشــــــارەكانی دھۆك و ســــــلێمانی ئەنجام دراون»، گوتیشی 
«بێگومان ئەو كەســــــانەی كە لەم بڕیارانە سوودمەند بوون، بریتیبوون 
لە كەسوكاری شەھیدان و كەسانی كەمئەندام، ھەروەھا ئەو گەنجانەی 
كە تەمەنیان لەنێوان (١٨ تا ٣٠) ساڵ بووە، ئەوەشدەخاتەڕوو كە ئێستا 
سەرجەم پڕۆژەكانی نیشتەجێبوون ڕاگیراون، سەبارەت بە ھۆكارەكانیشی 
گوتــــــی «ژمارەیەكــــــی زۆر پــــــڕۆژەی نیشــــــتەجێبوون لەكوردســــــتان 
دروســــــتكراون، كە پێویستە پێداچوونەوەیان بۆ بكرێ، بۆیە لەناوەڕاستی 
ساڵی ٢٠١٢ بەفەرمی پڕۆژەكانی نیشتەجێبوون راگیران، بڕیاریش درا 
لێژنەی تایبەت لەگشت فەرمانگەكان پێكبھێنرێ، بۆ ئەوەی بتوانرێ 
كێشەی نیشتەجێبوون چارەسەر بكرێت». وەك دوا قسەشی وتی «ئێستا 
بڕیار دراوە بە دروستكردنی سێ ھەزار یەكەی نیشتەجێبوون لەھەرێمی 
كوردســــــتان، بەڕێز ســــــەرۆكی حكومەتیش جەختی لەوە كردووەتەوە كە 

زیاتر خەڵكانی كرێچی و كەمدەرامەت لێی سوودمەندبن».
خاوەن كۆمپانیاكان خۆیان بە خزمەتكار دەزانن

ســــــەردار ئاكرەیی بەڕێوبەری كۆمپانیای رۆڵســــــن بۆ دروســــــتكردنی 
خانوو، دەڵێت «ئێمە تائێســــــتا چەندین پڕۆژەمان لەناو شاری ھەولێر بۆ 
دروســــــتكردنی خانوو ئەنجامداوە، سەرەتا (شاری ئالان)مان دروستكرد 
كە شــــــارێكی زۆر ئاسایی بوو، ھەر خانوویەكمان بە پێنج دەفتەر دۆلار 
فرۆشــــــت، كە نرخێكی زۆر ھەرزان بوو، بەماوەی دوو ســــــاڵ قیســــــت 
دراوە ھەر شــــــەش مانگ قیســــــتێكمان وەرگرت و پێشەكییەكەی تەنیا 
(١٢٥ھەزار دۆلار) بوو، زۆربەی ئەوانەی وەریانگرت،خەڵكی فەقیر و 
ھەژاربوون و باری داراییان خراپ بوو، دەتوانم بڵێم شاری ئالان لەڕووی 
نرخەوە ھەرزانترین شــــــار بووە، دوای ئەوەش (شــــــاری ھەنگ) بوو كە 
نرخەكەی تەنیا (٦٠ ھەزار دۆلار) بوو كە بەقیســــــت دەدرێت، ئێمە زۆر 
ھەرزان و بەنرخی گونجاو ھەموو پڕۆژەكان بە ھاووتیان دەفرۆشــــــین، 
چونكە دەمانەوێت ھەموو ھاووتییەك ســــــوودمەند بێت، مەبەســــــتمان 
ئەوەیە گەنجان وھەژاران ببن بەخاوەنی خانووی خۆیان، واتا ئێمە تەنیا 

مەبەستمان خزمەتكردنی خەڵكەو نامانەوێت لەسەر حسابی خەڵك 
ببین بە سەرمایەدار». 

